CONCELLO DE VIGO
Expte. 1633/1102

ACTA DA XUNTA DE GOBERNO LOCAL
Sesion do 12 de febreiro de 2024

ASISTENTES: NON ASISTEN:

Membros :

D. Abel Caballero Alvarez D2 M2 José Caride Estévez
D2 Elena Espinosa Mangana D2 Yolanda Aguiar Castro

D2 M2 Carmen Silva Rego

D. Jaime Aneiros Pereira

D. Francisco Javier Pardo Espifieira
D. Carlos Lopez Font

D. Angel Rivas Gonzalez

D2 Patricia Rodriguez Calvifio

Na Casa do Concello de Vigo, as catorce horas e quince minutos do dia doce de
febreiro de dous mil vinte e catro e baixo a presidencia do Excmo. Sr. alcalde, Sr.
Caballero Alvarez, coa asistencia dos concelleiros/as anteriormente citados,
actuando como Secretaria a concelleira, Sra. Rodriguez Calvifio, constitiese a
Xunta de Goberno Local desta Corporacion co obxecto de realizar sesién
EXTRAORDINARIA E URXENTE de acordo coa orde do dia remitida a tédolos
membros coa antelacioén legal precisa.

Estan tamén presentes por invitacion, o Secretario de Administracién Municipal, Sr.
Villan Fuertes e o interventor xeral, Sr. Escariz Couso.

A Xunta de Goberno Local adopta os seguintes acordos:

1(73).- RATIFICACION DA URXENCIA.

A Xunta de Goberno local ratifica a urxencia da sesion segundo consta nas
dilixencias dos servizos incorporadas nos expedientes que se someten a aprobacion
na presente sesion.

Antes do tratamento dos asuntos para a sUa aprobacion, os membros da Xunta de
Goberno Local presentes manifestan non estar incursos en causa de
incompatibilidade ni conflito de intereses, nos termos establecidos no modelo
aprobado para a Xunta de Goberno Local por Resolucién da Concelleria Delegada
de Xestion Municipal de data 24.02.2021, e de conformidade co Plan de Integridade
na Contratacion, aprobado pola Xunta de Goberno Local en data 12.12.2020, e o
seu Desenvolvemento Operativo aprobado por resolucion da
Concelleria Delegada de Xestion Municipal de data 17.12.2019.

2(74).- CONCESION DE AXUDAS MUNICIPAIS A FAMILIAS CON FILLOS E
FILLAS EN ENSINO OBRIGATORIO (PRIMEIRO BLOQUE). EXPTE. 62759/332.
Visto o informe de fiscalizacion do 12/02/2024, dase conta do informe proposta da
mesma data, asinado pola xefa do Servizo de Educacion, e conformado pola
concelleira delegada de Educacion, a concelleira da Area de Goberno e polo o
concelleiro da Area de Goberno de Orzamentos e Facenda, que di o seguinte:

1.- A Xunta de Goberno Local, na sesion ordinaria do 17 de novembro de 2023 adoptou o0s
seguintes acordos:

“PRIMEIRO: Aprobar o gasto por importe total de 5.842.500,00 (cinco milléns oitocentos
corenta e dous mil cincocentos) euros, que se imputaran con cargo a aplicacion
orzamentaria 3260.480.0002 “Plan extr. axudas familias fillos escolarizados” dos
orzamentos xerais do Concello de Vigo do exercicio orzamentario do ano 2023.

SEGUNDO: Aprobar a Convocatoria, o Extracto da mesma e as Bases Reguladoras para a
concesion de axudas municipais a familias con fillos e fillas en ensino obrigatorio, que se
achegan ao expediente.

TERCEIRO: Publicar, unha vez aprobadas, a Convocatoria e as Bases Reguladoras para a
concesion de axudas municipais a familias con fillos e fillas en ensino obrigatorio, nos
seguintes termos:

- As Bases reguladoras no BOPPO, no portal de transparencia e na paxina web do
Concello de Vigo (www.vigo.org).

- A Convocatoria ha Base de Datos Nacional de Subvencions (BDNS), no portal de
transparencia e na paxina web do Concello de Vigo (www.vigo.org). A publicacién do
extracto enviado a BDNS no Boletin Oficial da Provincia determinara o inicio do prazo
para a presentacion de solicitudes.

- Os modelos de formularios normalizados para a presentacion de solicitudes facilitaranse
na paxina web www.vigo.org.”

2.- As referidas bases foron publicadas no Boletin Oficial da Provincia de Pontevedra
(BOPPO) num. 225, de 22 de novembro de 2023 e 0 e 0 extracto da convocatoria remitido
pola BDNS no BOPPO num. 227, do 24 de novembro de 2023, asi como na paxina web do
Concello de Vigo (www.vigo.org). Conforme & base décima o prazo de presentacion de
solicitudes foi de dous meses contados a partir do dia seguinte a data de publicacién do dito
extracto da convocatoria, finalizando o prazo o 24/01/2024.

3.- A base segunda das reguladoras das “Axudas Municipais a familias con fillos e fillas en
ensino obrigatorio” establece que a concesion destas axudas se realizara en réxime de
concorrencia competitiva sen establecer comparacion entre as solicitudes e sen fixar unha
orde de prelacion entre as solicitudes presentadas que rednan 0s requisitos establecidos
nestas bases.

4.- A contia das axudas sera de 205,00 (douscentos cinco) euros por cada fillo/a
escolarizado/a que relina os requisitos establecidos que se imputaran con cargo a aplicacion
orzamentaria 3260.480.0000 “P. extr. axudas familias con fillos escolarizados”, dotada con
5.842.500,00 euros.

5.- A base décimo segunda das devanditas bases recolle no seu punto segundo que “tendo
en conta o elevado numero de solicitudes a concesion das axudas podera resolverse
escalonadamente , a medida que avance o proceso de verificacion.”

6.- En data 9 de febreiro de 2024 reuniuse a Comisién de Seguimento referida na base
décimo sexta. Nesta reunion dase conta & Comision do avance do proceso de verificacion
de solicitudes, resultando que das verificadas ata o dia 9 de febreiro de 2024: 8.535
solicitudes cumpren o0s requisitos da convocatoria que benefician a un total de 11.611
alumnos/as por importe de 2.380.255,00 euros.

A vista destes datos, e dado que se pretende que estas axudas cheguen as familias o antes
posible tendo en conta que buscan paliar o impacto sobre a capacidade de compra das
familias con menores a cargo producido pola subida xeneralizada de prezos, a Comision de
Seguimento, en consonancia co sinalado na base décimo segunda, propén que se tramite un
primeiro bloque de axudas para a concesion e pagamento das solicitudes verificadas ata o dia
9 de febreiro de 2024 relacionadas no Anexo 1 que cumpren 0s requisitos elevandose
proposta de acordo a Xunta de Goberno Local.

A presente proposta remitirase para informe preceptivo da Intervencion Xeral Municipal, con
caracter previo & adopcién do acordo pola Xunta de Goberno Local.

O o6rgano competente para a adopcion do presente acordo é a Xunta de Goberno Local de
conformidade co artigo 127.1.g) da Lei 7/1985, de 2 de abril, reguladora das bases do
réxime local.

Tendo en conta as Bases Reguladoras para a concesion de axudas municipais a familias
con fillos e fillas en ensino obrigatorio proponse & Xunta de Goberno Local o seguinte
ACORDO:

PRIMEIRO.- Conceder aos/as solicitantes que se relacionan no Anexo 1 deste acordo
(8.535 solicitudes) as “axudas municipais a familias con fillos e fillas en ensino obrigatorio”
coa asignacion econdmica de 205 euros por cada fillo/filla matriculado/a en Educacion
Primaria, Educacién Secundaria Obrigatoria, Formacion Profesional Bésica e Educacion
Especial, en centros docentes publicos e privados concertados sitos en Vigo, ou que estean
empadroados/as en Vigo e matriculados/as nas mesmas etapas educativas en centros
sostidos con fondos publicos sitos noutros municipios, por importe total de 2.380.255,00
euros con cargo a aplicacion orzamentaria 3260.480.0000 “P. extr. axudas familias con fillos
escolarizados”

SEGUNDO.- Dispofier a publicacion da relacién de axudas concedidas neste primeiro bloque
de solicitudes verificadas ata 0 9 de febreiro de 2024 (Anexo 1) na paxina web do Concello de
Vigo www.vigo.org, no portal de transparencia e no Taboleiro de Editos, surtindo esta
publicacion os efectos da notificacion nos termos do disposto no artigo 45.1.b) da LPACAP.

TERCEIRO.- Contra o presente acordo, que esgota a via administrativa, cabe a
interposicién de recurso de reposiciébn ante o 6rgano que o dita no prazo dun mes ou
recurso contencioso-administrativo ante os Xulgados do Contencioso-Administrativo de Vigo
no prazo de dous meses, ambolos dous prazos, contados a partir do dia seguinte &
publicacion do acordo, de conformidade cos art. 123 e 124 da Lei 39/2015, de LPAC e 8.1 e
46.1 da Lei 29/98, RXCA. Porén, interposto o recurso de reposicion non cabera interpofier

recurso contencioso-administrativo ata que sexa resolto expresamente o primeiro ou se
produza a sUa desestimacién presunta polo transcurso do prazo maximo dun mes
establecido para ditar e notificar a resolucion.

ACORDO
A Xunta de Goberno local aproba a proposta contida no precedente informe.

E sen ter mais asuntos que tratar, o Sr. Presidente rematou a sesion as catorce
horas e vinte minutos. Como secretario dou fe.

JVFIif.

A CONCELLEIRA-SECRETARIA DA XUNTA DE GOBERNO LOCAL,
Patricia Rodriguez Calvifio.

O ALCALDE
Abel Caballero Alvarez

